
ᐸᒥᓚ ᒍᕌᔅ 
ᓯᕗᓕᑎᐅᑉ ᑐᒡᓕᐊ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
 
ᓄᕕᐱᕆ 7, 2022 
 
 
ᒥᓂᔅᑕᐅᑉ ᑐᕌᒐᖏᑦ 
 
ᒥᓂᔅᑕ ᒍᕋᔅᒧᑦ, 
 
ᓄᓇᕗᒻᒥ ᓯᕗᓕᖅᑎᐅᓪᓗᖓ, ᑎᑎᕋᖅᑐᖓ ᓇᓗᓇᐃᖅᓯᓪᓗᖓ ᑐᕌᒐᕆᔭᕐᓂᒃ ᒥᓂᔅᑕᐅᓪᓗᑎᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ (EDU) ᐊᒻᒪᓗ ᓯᕗᓕᖅᑎᒧᑦ ᑐᒡᓕᐅᓂᕐᒧᑦ. ᐊᖏᖅᓯᒪᔪᒍᑦ 
ᐱᓕᕆᐊᑦᓴᖃᖅᑎᐅᒐᕕᑦ ᐊᑕᖏᖅᑐᓄᑦ ᐊᔾᔨᒌᙱᑦᑐᓄᑦ ᖃᓄᐃᓕᐅᕈᑕᐅᒋᐊᓕᓐᓄᑦ ᐱᓕᕆᕕᓐᓂ, ᐅᑯᐊ 
ᐃᓚᒋᔭᐅᓪᓗᑎᒃ: 

• ᐊᑐᐃᓐᓇᐅᑎᑦᓯᓂᖅ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ ᑐᕌᖓᔪᓂᒃ ᐃᓕᓐᓂᐊᕆᐅᖅᓴᔪᓄᑦ, 
ᐱᒋᐊᓕᓵᖅᑐᓂᒃ ᖁᑦᑎᓐᓂᓕᒃ 12-ᒧᑦ ᐃᓕᓐᓂᐊᕐᕕᓐᓂ, ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ, 
ᑎᑎᕋᕆᐅᖅᓴᑎᑦᓯᓂᕐᒧᓪᓗ ᐊᔭᐅᖅᑐᐃᒍᑎᐅᔪᓂᒃ ᐃᑲᔪᖅᓱᐃᔪᓂᓪᓗ ᐃᓅᓯᓕᒫᒥ ᐃᓕᓐᓂᐊᕐᓂᕐᒧᑦ 
ᓇᒻᒥᓂᕐᓗ ᒪᑭᑕᔪᓐᓇᓂᕐᒧᑦ; 

• ᐃᓚᒋᓕᐅᔾᔨᓗᑎᑦ ᐃᓄᐃᑦ ᐱᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᐃᓘᓐᓇᖏᓐᓄᑦ 
ᐱᓕᕆᕕᑦᓯᓐᓂ ᐱᓕᕆᐊᓄᑦ ᐱᔨᑦᓯᕋᐅᑎᓄᓪᓗ, ᐊᒻᒪᓗ 

• ᑲᒪᒋᔭᖃᕐᓗᑎᑦ ᓇᓗᓇᐃᔭᖅᓯᒪᔪᓂᒃ ᓯᕗᓪᓕᐅᑎᔭᐅᒋᐊᓕᓐᓂᒃ ᐱᒋᐊᖅᑎᑕᐅᒋᐊᓕᓐᓂᓪᓗ 
ᐃᑲᔪᖅᓱᐃᓂᕐᒧᓪᓗ ᐱᓕᕆᐊᖑᒍᓐᓇᖁᓪᓗᒋᑦ ᒐᕙᒪᒋᔭᑦᑕ ᑐᕌᒐᖏᑦ, ᑲᑐᔾᔨᓗᑕ. 

ᓯᕗᓪᓕᐅᑎᔭᐅᒋᐊᓖᑦ ᖃᓄᓕᐃᓕᒋᐊᕈᑎᐅᒋᐊᓖᑦ 

ᑲᑐᔾᔨᓗᑕ ᓇᓗᓇᐃᖅᓯᒍᑕᐅᓯᒪᔪᖅ ᖃᓄᐃᓕᒋᐊᕈᑕᐅᒋᐊᓕᓐᓂᒃ ᐱᒋᐊᖅᑎᑕᐅᒋᐊᓕᓐᓄᓪᓗ 
ᑕᓪᓕᒪᐅᓕᖓᔪᓂ ᓯᕗᓪᓕᐅᑎᔭᐅᒋᐊᓕᓐᓂᒃ: 

• ᐃᓐᓇᒻᒪᕆᕈᖅᐸᓪᓕᐊᓂᖅ ᐅᐱᒋᔭᐅᓂᒃᑯᑦ ᓄᓇᕗᒻᒥ; 
• ᐊᒥᓱᕐᖑᕆᐊᖅᓯᓂᖅ ᐃᓪᓗᓕᕆᓂᕐᒧᑦ ᐊᔾᔨᒌᙱᑦᑐᓂᒃ ᐊᑐᐃᓐᓇᐅᒍᓐᓇᖅᑐᓂᒃ; 
• ᐱᔪᓐᓇᕐᓂᖅᑖᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᖃᓄᐃᑦᑕᐃᓕᑎᑦᓯᓂᕐᒧ ᒪᒥᓴᕐᓂᒧᓪᓗ; 
• ᑮᓇᐅᔭᖃᖅᑎᑦᓯᒋᐊᒃᑲᓐᓂᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ; ᐊᒻᒪᓗ 
• ᐊᔾᔨᒌᙱᑦᑐᓂᒃ ᓴᖅᑭᖅᑎᑦᓯᓂᖅ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᑎᑎᕋᕐᕕᖓᓐᓂ   
Office of Premier P.J. Akeeagok 

Hivuliqtip P.J. Akeeagok Havakvingani 
Bureau du Premier ministre P.J. Akeeagok 

ᑲᑎᖅᓱᐃᓯᒪᓂᕐᒥᒃ ᐱᓕᕆᔾᔪᓯᑖᖅᓯᒪᔪᒍᑦ ᓯᕗᓪᓕᐅᑎᒋᐊᓕᑦᑎᓐᓄᑦ, ᐱᓕᕆᕕᐅᔪᑦ ᒐᕙᒪᒃᑯᓪᓘᓐᓃᑦ 
ᑎᒥᖁᑎᖏᑦ ᓯᕗᓕᖅᑎᐅᕕᖃᔾᔮᙱᑦᑐᑦ ᓵᑕᑦᓴᐅᔪᖃᕐᓂᖓᓄᑦ ᖃᓄᐃᓕᒋᐊᕈᑎᐅᓂᐊᖅᑐᓕᒫᓄᑦ 
ᓯᕗᓪᓕᐅᑎᔭᐅᒋᐊᓕᓐᓂ. 

ᐊᖏᖅᓯᒪᔪᒍᑦ ᓵᑕᑦᓴᐅᒍᑎᖃᕋᕕᑦ ᓯᕗᓕᖅᑎᐅᒍᑎᖃᕐᓂᕐᒧᑦ ᓯᕗᓪᓕᐅᑎᑕᐅᒋᐊᓕᓐᓄᑦ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐱᒋᐊᖅᑎᑕᐅᒋᐊᓕᓐᓄᓪᓗ ᓇᓗᓇᐃᖅᑕᐅᓯᒪᔪᓂᒃ ᐊᑖᓂ. ᐃᓚᒋᔭᐅᓪᓗᓂ 
ᓇᓗᓇᐃᖅᓯᓯᒪᓂᖅ ᓇᓕᒧᒌᑦᑐᒃᑯᑦ ᑐᑭᒧᐊᖅᑎᑕᐅᓯᒪᔪᒃᑯᓪᓗ ᖃᓄᐃᓕᒋᐊᕈᑎᖃᕐᓂᕐᒧᑦ ᓄᓇᕗᑦ 
ᒐᕙᒪᒃᑯᓕᒫᖏᓐᓂ ᑲᑐᔾᔨᖃᑎᑦᑎᓄᓪᓗ, ᑕᐃᒪᐃᒋᐊᖃᕋᐃᒻᒪᑦ. 

ᓯᕗᓪᓕᖅᐸᐅᑎᓂᐊᕐᓗᒍ, ᐊᖏᖅᓯᒪᔪᑎᑦ ᑲᒪᒋᔭᖃᕐᓂᕐᒧᑦ ᕿᓚᒥᐅᔪᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐅᑯᓂᖓ: 

• ᐊᑐᓕᖅᑎᑕᐅᓗᑎᒃ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕕᓕᕆᓂᕐᒧᓪᓗ (ELCC) 
ᐊᖏᕈᑎᐅᔪᖅ, ᐃᓚᒋᔭᐅᓪᓗᓂ ᐊᒥᓱᕐᖑᕆᐊᖅᓯᓂᕐᒧᑦ ᖃᑦᓯᐅᓂᖏᓐᓂᒃ ᓚᐃᓴᓐᓯᖃᖅᑐᑦ 
ᐊᖏᕐᕋᖏᓐᓂᒃ ᐸᐃᕆᕕᐅᔪᑦ, ᐊᒥᓱᕐᖑᕆᐊᕐᓗᒋᑦ ᖃᑦᓯᐅᓂᖏᑦ ᐱᔪᓐᓇᕐᓂᖅᑖᖅᓯᒪᔪᑦ ᐸᐃᕆᕕᓐᓂ 
ᐃᖅᑲᓇᐃᔭᖅᑏᑦ, ᐊᑑᑎᓕᓐᓂᒃ ᐱᓕᕆᔾᔪᑎᑦᓴᖅᑖᖅᑎᑦᓯᓂᕐᒧᑦ ᐸᐃᕆᕕᓐᓄᑦ ᐊᑕᖏᖅᑐᒋᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᒃ, ᐊᑭᑭᓪᓕᒋᐊᕐᓗᒋᓪᓗ ᐊᖏᖅᑳᓄᑦ ᐊᑭᓕᖅᑕᐅᒋᐊᖃᖅᐸᑦᑐᑦ $10 
ᐅᓪᓗᑕᒫᑦ 2025-26 ᑐᖔᓂ (ᑲᔪᓯᔪᖅ); 

• ᑲᑐᔾᔨᖃᑎᖃᕐᓗᑎᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐋᖅᑭᑦᓱᐃᓂᕐᒧᑦ ELCC−ᒥᒃ ᐱᕙᓪᓕᐊᑎᑦᓯᓂᕐᒧᑦ 
ᐊᓯᔨᖅᓯᕙᓪᓕᐊᓂᕐᒧᓪᓗ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒥᒃ (2022-23), ELCC 
ᐱᐅᓯᕚᓪᓕᖅᑎᑦᓯᓂᕐᒧᑦ ᐸᕐᓇᐅᑎᒥᒃ ᐋᖅᑭᑦᓱᐃᓂᕐᒧᑦ ᑐᙵᕕᖓᑎᒍᑦ ᓇᓗᓇᐃᔭᖅᑕᐅᓗᑎᒃ 
ᐃᓄᓐᓄᑦ ᑐᕌᖓᔪᓂᒃ ᐃᓕᓐᓂᐊᖅᑎᑦᓯᓂᕐᒧᑦ (2022-23), ᐊᒻᒪᓗ ᖃᓄᖅᑑᕈᑎᒥᒃ 
ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᒥᒃ ELCC-ᒧᑦ ᐊᑕᖏᖅᑐᓂᒃ ᓇᓕᒧᒌᑎᑦᓯᓂᒃᑯᓪᓗ ᐃᓄᓐᓄᑦ 
ᑐᕌᖓᔪᓂᒃ ᑐᑭᖏᓐᓂᒃ ᐃᓚᒋᓕᐅᔾᔨᓂᕐᒧᑦ ᓇᓕᒧᒌᑎᑦᓯᓂᕐᒧᓪᓗ (2023-24); ᐊᒻᒪᓗ 

• ᐋᖅᑭᑦᓱᐃᓗᑎᑦ ᐅᓪᓗᓕᒫᖅ ᐱᒋᐊᓕᓵᖅᑐᓄᑦ ᐃᓕᓐᓂᐊᖅᑎᓄᑦ ᐊᔪᕐᓇᕋᔭᖏᒻᒪᖔᑦ ᖃᓄᖅᑑᕈᑎᒥᒃ 
2023-24-ᒧᑦ ᑕᓪᓕᒪᓂ ᐃᓕᓐᓂᐊᕐᕕᓐᓂ ᓄᓇᕗᒻᒥ, ᐱᒋᐊᕈᑎᖃᕐᓗᑎᑦ ᐊᑭᑐᔫᑎᒃᑯᑦ 
ᓴᓇᒋᐊᕈᑎᑦᓴᓂᒃ 2022-23; ᕿᒥᕐᕈᔭᐅᓗᓂ ᐆᑦᑐᕋᐅᑎ ᐱᓕᕆᐊᖅ (2024-25); 
ᐃᓚᐅᖃᑕᐅᑎᑦᓯᓗᑎᓪᓗ ᑲᑐᔾᔨᖃᑎᑦᓯᓐᓂᒃ ᐃᓚᐅᖃᑕᐅᒋᐊᓕᓐᓂᓪᓗ ᐋᖅᑭᑦᓱᐃᓂᕐᒧᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᒥᒃ ᐃᓕᓐᓂᐊᕐᕕᓕᒫᓄᑦ, ᐱᒋᐊᕐᓗᓂ 2025-26. 

ᐃᑲᔪᕐᓂᖃᖁᓪᓗᒍ ᑐᑭᒧᐊᖅᑎᑦᓯᓂᕐᒧᑦ ᓯᕗᓂᑦᓴᑎᓐᓂ ᖃᓄᐃᓕᒋᐊᕈᑎᑦᓴᖏᓐᓂᒃ ᒐᕙᒪᒋᔭᑦᑕ 
ᐊᖏᖅᓯᒪᔪᑎᑦ ᐅᑯᓄᖓ: 

• ᑲᒪᓗᑎᑦ ᐊᑕᖏᖅᑐᒃᑯᑦ ᕿᒥᕐᕈᐃᓂᕐᒥᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᑎᒥᒃ 
ᐊᒻᒪᓗ ᒪᓕᒐᓕᐅᖑᒋᐊᓕᓐᓂᒃ ᐃᑲᔪᖅᓱᐃᓂᕐᒧᑦ ᐊᑑᑎᖃᖅᑐᓂᒃ ᐱᓕᕆᐊᓂᒃ 
ᐱᐅᓯᕚᓪᓕᖅᑎᑦᓯᓂᕐᒧᑦ (2022-2024); 

• ᐋᖅᑭᑦᓯᓗᑎᑦ ᐱᓕᕆᓐᓃᖔᖅᑐᓂᒃ ᐱᔭᕆᐊᑭᓪᓕᖅᑎᕆᔨᓂᒃ ᓇᓗᓇᐃᔭᐃᓂᕐᒧᑦ ᓄᓇᕗᒻᒥ 
ᐃᖅᑲᓇᐃᔮᖑᒍᓐᓇᖅᑐᓄᑦ ᐱᔭᕆᐊᓕᓐᓂᒃ ᐊᒻᒪᓗ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᒻᒪᑦᓴᐃᓂᕐᒧᓪᓗ ᐱᓕᕆᐊᓂᒃ, ᐋᖅᑭᑦᓱᐃᓗᑎᓪᓗ ᖃᓄᖅᑑᕈᑎᒥᒃ ᑲᒪᒋᔭᐅᒍᓐᓇᖁᓪᓗᒋᑦ 
ᑕᒪᒃᑯᐊ ᐱᔭᕆᐊᖃᓪᓚᕆᑦᑐᑦ (2022-2024); ᐊᒻᒪᓗ 

• ᕿᒥᕐᕈᓗᒍ ᓯᓚᑦᑐᓴᕐᕕᔾᔪᐊᓄᑦ ᖁᑦᑎᓐᓂᖅᓴᓪᓗ ᐃᓕᓐᓂᐊᕈᑎᓂᒃ ᐱᖁᔭᖅ ᓇᓗᓇᐃᔭᐃᓗᑎᓪᓗ 
ᒪᓕᒐᖅᑎᒍᑦ ᒪᓕᒐᖅᑎᒍᓪᓗ ᐊᐅᓚᑦᓯᔾᔪᑎᒃᑯᑦ ᐊᓯᔾᔨᖅᑕᐅᒋᐊᓕᓐᓂᒃ ᐋᖅᑭᑦᓯᒍᑕᐅᓂᐊᖅᑐᓂᒃ 
ᓯᓚᑦᓴᑐᕐᕕᔾᔪᐊᒥ ᐃᓕᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᒥᒃ ᐃᑲᔪᖅᑕᐅᖁᓪᓗᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔭᕆᐊᓕᖏᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᒍᓐᓇᖅᑐᓄᑦ (2024-2026). 

ᖄᒃᑲᓐᓂᖓᒍᑦ ᓵᑕᒃᓴᐅᒍᑎᖃᕐᕕᖏᑦ 

ᓯᕗᓕᖅᑎᒧᑦ ᑐᒡᓕᐅᑎᓪᓗᑎᑦ, ᐱᓕᕆᐊᑦᓴᖃᖅᑎᐅᔪᑎᑦ ᐅᑯᓄᖓ: 

• ᐱᓕᕆᖃᑎᖃᑦᓯᐊᕐᓗᑎᑦ ᐅᕙᓐᓂᒃ ᓇᓗᓇᐃᖅᓯᓯᒪᓗᑎᑦ ᒐᕙᒪᒋᔭᑦᑕ ᑐᕌᒐᖏᑦ ᑲᒪᒋᔭᐅᖁᓪᓗᒋᑦ; 
• ᑭᖑᕝᕕᐅᑎᓯᒪᖃᑦᑕᕐᓗᑎᑦ ᓯᕗᓕᖅᑎᐅᓂᕐᒧᑦ ᑭᒡᒐᑐᕐᓗᖓ ᑕᐃᒪᐃᒋᐊᖃᕋᐃᒍᕕᑦ 

ᑎᓕᔭᐅᒐᐃᒍᕕᓪᓗ; ᐊᒻᒪᓗ 
• ᐃᓚᐅᖃᑕᐅᖃᑦᑕᕐᓗᑎᒃ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᓯᕗᓪᓕᐅᑎᔭᐅᒋᐊᓕᓐᓄᑦ, 

ᐸᕐᓇᐃᓂᕐᒧᑦ ᑲᑐᔾᔨᖃᑎᒌᖃᑎᖃᕐᓂᒧᓪᓗ 

ᓂᕆᐅᑦᑐᖓ ᐊᑐᐃᓐᓇᐅᓂᐊᕋᕕᑦ ᐊᑑᑎᖃᖅᑐᒃᑯᑦ ᐱᓕᕆᑦᓯᐊᖃᑎᖃᕐᓂᒃᑯᓪᓗ ᐱᓕᕆᖃᑎᒌᖃᑎᖃᕐᓂᕐᒥᒃ 
ᐊᐅᓚᑦᓯᔩᑦ ᑲᑎᒪᔨᓕᒫᖏᓐᓂᒃ, ᐃᒃᓯᕙᐅᑕᖓᓐᓂᒃ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔩᑦ, ᐊᒻᒪᓗ 
ᒪᓕᒐᓕᐅᖅᑏᑦ ᑎᑎᕋᖅᑎᖓᓂᒃ ᑲᒪᒋᔭᖃᖅᑎᓪᓗᑎᑦ ᐱᓕᕆᐊᑦᓴᕆᔭᕐᓂᒃ ᓯᕗᓕᖅᑎᒧᑦ ᑐᒡᓕᐅᓪᓗᑎᑦ. 

ᖄᒃᑲᓐᓂᖓᒍᑦ ᑐᕌᒐᖅᑎᒍᑦ ᓯᕗᓪᓕᐅᑎᔭᐅᒋᐊᓕᓐᓂᒃ ᑎᑎᕋᖅᓯᒪᔪᓂᒃ ᖁᓛᓂ, ᓵᑕᑦᓴᐅᒍᑎᖃᕐᒥᔪᑎᑦ 
ᐅᑯᓄᖓ: 

• ᐃᒃᓯᕙᐅᑕᐅᓗᑎᑦ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᑮᓇᐅᔭᖃᖅᑎᑦᓯᒃᑲᓐᓂᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᓪᓗ 

• ᐃᓚᒋᔭᐅᓗᑎᑦ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᐱᔪᓐᓇᕐᓂᖅᑖᖅᑎᑦᓯᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒪᒥᓴᐃᓂᕐᒧᑦ ᐃᓐᓇᒻᒪᕆᖑᖅᐸᓪᓕᐊᓂᕐᒧᓪᓗ 

• ᐃᓚᒋᔭᐅᓗᑎᑦ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᓯᕗᓪᓕᐅᑎᔭᐅᒋᐊᓕᓐᓄᑦ, ᐸᕐᓇᐃᓂᕐᒧᑦ 
ᑲᑐᔾᔨᖃᑎᒌᖃᑎᖃᕐᓂᒧᓪᓗ 

ᐃᒃᓯᕙᐅᑕᐅᓗᑎᑦ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᑮᓇᐅᔭᖃᖅᑎᑦᓯᒃᑲᓐᓂᕐᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᓪᓗ, ᐱᔪᓐᓇᕐᓂᖃᖅᑎᑦᓯᓂᐊᖅᑐᑎᑦ ᓇᓗᓇᐃᖅᓯᓯᒪᓗᑎᓪᓗ 
ᑲᑐᔾᔨᖃᑎᒌᖁᔨᓂᕐᒥᒃ ᒥᓂᔅᑕᐅᖃᑎᒌᓂᒃ ᐱᓕᕆᕕᐅᔪᓂᓪᓗ ᑐᕌᒐᖅᑎᒍᑦ ᓯᕗᓪᓕᐅᑎᔭᐅᒋᐊᓕᓐᓄᑦ 
ᑐᕌᖓᔪᓂᒃ ᑮᓇᐅᔭᖃᖅᑎᑦᓯᒃᑲᓐᓂᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ. 

ᐱᓕᕆᖃᑎᒌᓐᓂᖅ 

ᑲᑐᔾᔨᓗᑕ ᐊᑎᑐᐃᓐᓇᕆᖏᑕᖓ ᑐᕌᒐᑦᑕ. ᑐᙵᕕᐅᔪᖅ ᐊᑐᐊᒐᐅᓪᓗᓂ ᐱᓗᐊᖑᐊᖅᑎᑦᓯᒍᑕᐅᓪᓗᓂ 
ᑐᙵᕕᑎᒍᑦ ᐊᓯᔾᔨᖅᓯᓂᕐᒧᑦ ᖃᓄᖅ ᐱᓕᕆᖃᑎᒌᖃᑦᑕᕐᓂᐊᕐᒪᖔᑦᑕ ᑎᑭᐅᑎᔭᐅᕙᓪᓕᐊᒍᓐᓇᖁᓪᓗᒍ 
ᓱᓕᓂᐊᕐᓂᕋᕈᑕᐅᓯᒪᓂᖓ ᓄᓇᕗᑦ. ᑲᒪᒋᔭᖃᖅᑎᓪᓗᑕ ᓯᕗᓪᓕᐅᑎᒋᐊᓕᑦᑎᓐᓂᒃ, ᓇᓗᙱᑦᑐᖓ 
ᐃᒪᐃᓕᐅᕐᓂᐊᕋᑦᑕ: 

• ᐱᓕᕆᐊᖃᕐᓗᑎᒃ ᒥᓂᔅᑕᐅᖃᑎᒌᓂ ᒪᓕᒐᓕᐅᖅᑎᑐᐃᓐᓇᕐᓂᓪᓗ ᐊᑐᓕᖅᑎᑕᐅᓗᑎᒃ ᐊᑕᖏᖅᑐᑕ 
ᑐᕌᒐᕗᑦ; 

• ᐅᖓᕙᕆᐊᖅᑕᐅᓗᑎᒃ ᓴᙱᓕᖅᑎᑕᐅᒃᑲᓐᓂᕐᓗᑎᒃ ᑲᑐᔾᔨᖃᑎᒌᒍᑎᖃᕐᓂᕗᑦ ᓄᓇᕗᑦ 
ᑐᙵᕕᒃᑯᓐᓂᒃ ᐊᒻᒪᓗ ᐊᕕᑦᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖄᒃᑲᓐᓂᖓᒍᑦ 
ᐱᓕᕆᔾᔪᑎᑦᓴᑎᓐᓂᒃ ᐱᒐᓱᐊᖃᑦᑕᕐᓗᑕ ᐊᑕᖏᖅᑐᑕ ᐱᔾᔪᑎᑦᑎᓐᓄᑦ; 

• ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᖅ ᐃᑲᔪᖅᓱᐃᓂᕐᓗ ᐊᒥᓱᕐᖑᕆᐊᖅᑕᐅᖁᓪᓗᒋᑦ 
ᐱᕚᓪᓕᖅᑎᑕᐅᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ; 
ᐊᒻᒪᓗ 

• ᓇᓗᓇᐃᖅᓯᓗᑎᒃ ᐃᓄᐃᑦ ᐱᖅᑯᓯᖏᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᖃᓄᐃᓕᒋᐊᕈᑎᖃᕐᓂᒃᑯᑦ 
ᑲᒪᒋᔭᐅᒍᓐᓇᖅᓯᖁᓪᓗᒋᑦ ᓱᓕᔪᓂᒃ ᐊᑯᓂᐅᔪᒧᓪᓗ ᐱᐅᔪᓄᑦ ᐊᓯᔾᔨᖅᓯᕙᓪᓕᐊᓂᖅ. 

ᒥᓂᔅᑕᐅᓪᓗᑎᑦ ᑐᒡᓕᕆᔭᐃᑦ ᓵᑕᑦᓴᐅᒍᑎᖃᖅᑐᖅ ᐃᑲᔪᕐᓂᕐᒧᑦ ᐃᓕᓐᓂᒃ ᒪᓕᑦᑎᓪᓗᑎᑦ ᐊᖏᕈᑎᒋᓯᒪᔭᕐᓂᒃ 
ᑲᒪᒋᔭᖃᖅᑎᓪᓗᑎᑦ ᐱᓕᕆᐊᑦᓴᕆᔭᕐᓂᒃ ᒥᓂᔅᑕᐅᕕᒋᔭᕐᓂ. ᐱᓕᕆᐊᑦᓴᖃᖅᑐᑎᑦ ᑐᑭᓯᓇᖅᑐᓂᒃ 
ᑎᓕᓯᖃᑦᑕᕆᐊᖃᕐᓂᕐᒧᑦ ᑐᒡᓕᕆᔭᕐᓄᑦ, ᐃᓚᒋᔭᐅᓗᓂ ᓂᕆᐅᒋᔭᓐᓂᒃ ᐱᓕᕆᖃᑎᒌᓐᓂᕐᒧᑦ 
ᑲᑐᔾᔨᖃᑎᒌᒍᑎᖃᕐᓂᒧᓪᓗ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᓯᓚᑖᓂᓗ. 

ᐅᐱᒍᓱᑦᑐᖓ ᖁᕕᐊᓱᒻᒪᕆᑦᑐᖓᓗ ᐱᓕᕆᖃᑎᒋᒍᓐᓇᕐᓂᐊᕋᒃᑭᑦ ᑐᙵᕕᓕᐅᕐᓗᑕ ᐊᑯᓂᐅᔪᒧᑦ 
ᑲᑐᔾᔨᖃᑎᒌᑦᑎᐅᓂᕐᒧᑦ ᑐᑭᒧᐊᖅᑎᑦᓯᓂᕐᒧᓪᓗ ᐱᓕᕆᖃᑎᒌᓐᓂᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐱᐅᓯᕚᓪᓕᕈᑕᐅᓂᐊᖅᑐᓂᒃ ᐅᓪᓗᑕᒫᑦ ᓄᓇᕗᒻᒥᐅᑦ ᐃᓅᓯᖏᓐᓂᒃ ᓴᙱᔪᒥᓪᓗ ᑐᙵᕕᓕᐅᕐᓗᑕ 
ᓯᕗᓂᑦᓴᑎᓐᓄᑦ. 

ᑎᑎᕋᖅᑐᖅ, 

 

 

ᐱᔭᐃ ᐊᕿᐊᕈᖅ 
ᓄᓇᕗᒻᒥ ᓯᕗᓕᖅᑎ 
 
ᐊᔾᔨᖓᓂᒃ ᑎᑎᖅᑲᑖᖅᑐᖅ: ᔨᒥ ᐅᓈᓕᒃ, ᒥᓂᔅᑕᐅᑉ ᑐᒡᓕᐊ ᐊᒻᒪᓗ ᒥᓂᔅᑕᐅᖃᑎᒌᑦ ᑎᑎᕋᖅᑎᖓ, 
 ᒐᕙᒪᓕᕆᔨᒃᑯᑦ  


